
Siunnersuummut uunga: Meeqqanik pinerliisimannginnermut uppernarsaatinik 

piumasaqaateqartussaatitaaneq pillugu Inatsisartut inatsisaata allanngortinnera pillugu 

Inatsisartut inatsisaat nr. xx, xx xx 2015-imeersoq 

(Atuuffiata annertusinera) 

 

allannguutissatut siunnersuut 

 

Aappassaaneerinninnermut Inatsisinut Ataatsimiititaliamit saqqummiunneqartoq 

 

§ 1-imut 

 

1. Nr. 3 ima oqaasertaqassaaq:  

”3. § 3, imm. 1, oqaaseqatigiinni siullerni ”ilinniartitsisutut” kingorna ilanngunneqassapput: 

”atuakkanik atorniartitsisartutut, katersugaasivinni sulisutut”. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



   

 

 

Siunnersuummut nassuiaatit 

 

Nalinginnaasumik nassuiaatit 

 

Inatsisissatut siunnersuutikkut katersugaasiviit, kommunini atuakkanik atorniartarfiit aamma 

Nunatta Atuagaateqarfia, suliffeqarfiiit il.il. meeqqanik pinerliisimanginnermut 

uppersaammik piniartussaatitaasut allattorsimaffiannut ilanngunneqarput. Tamatuma 

malitsigisaanik atuakkanik atorniartitsisartut, atorfiit atuuffiiillu meeqqanik 

pinerliisimanngiinermut uppernarsaammik takutitsinissamik piumasaqaateqarfiusut 

allattorsimaffiannut ilanngunneqarput. 

 

Allannguutissatut siunnersuutikkut atuakkanik atorniartitsisartut kisimik pinnatik, kisiannili 

aamma katersugaasivinni sulisut, atorfiit atuuffiillu meeqqanik pinerliisimannginnermut 

uppernarsaammik takutitsinissamik piumasaqaateqarfiusut allattorsimaffiannut 

ilanngunneqarput. 

 

Katersugaasivinni sulisut ilaat, katersugaasivinnut pulaartut, meeqqat ilanngullugit, akornanni 

sulisartut, atuuffeqartarput immaqa allattorsimaffimmut ilaareersutut isigineqarsinnaasunik. 

Nalorngissuteqartoqaqqunaguli Inatsisinut Ataatsimiititaliap kissaatiginartissimavaa 

katersugaasivinni sulisut, ass. katersugaatinik nakkutilliisut, atorfiit atuuffiillu meeqqanik 

pinerliisimannginnermut uppernarsaammik takutitsinissamut piumasaqaateqarfiusut 

allattorsimaffiannut ilanngunneqarnissaat. 

 

Aalajangersakkanut ataasiakkaanut nassuiaatit 

 

Nr. 1-imut 

 

Aalajangersagaq, atorfeqartitat sulisorisallu suliassaminnut atatillugu meeqqat 15-it inorlugit 

akornanniittartut eqqarsaatigalugit suliffeqarfinnut atorfinitsitsisartunut meeqqanik 

pinerliisimannginnermik uppersarsaammik piumasaqartussaatitaasunut atuakkanik 

atorniartarfiit katersugaasiviillu ilanngunneqarnissaannik maanna siunnersuuteqartoqarnerata 

malitsigaa. 


